
Tarat tibdad fal azrut 
n egef shittawen nes 
wiraghwaragh nat.  
Ara nes I tamattat.  
Anna nes Mariam 
tolas tibdad 
dagman edag 
wa dagh 
olay Ghisa.



Indek immik wa s 
inta?  Indek immik wa s 
iddobat Ghisa ad essamdu 
tamudre hossayat s immik 

issiksadan?  
Indek immik 
wa s iddobat 

Massina ad 
eghbil ad ali ara 

nes fal alisteghmar?  
Agen Ghisa imatalla fal 
awa eqqal?  Agen indar 
awen I Massina?



Bo! War inder awen I 
Massina.  Ghisa war iga 
tagarzazzal kul.  Ghisa 
issan as wir ti za enghu 
ghas ar awedam 
labasan.  Hak id alwaq 
wa d eqqal Ghisa alyad, 
amghar wacharan s isim 
net Simon inna I 
Mariam as ilkam a did 
awid awen dagh 
tilkamat.



Harat n ijilan diffir 
awa immut Ghisa, tosa 
id tamat tanghal adu 
tan fil idaran nes.  Ikma 
inattulab nes as “Taghchad 
azruf”. “Tiga alxidmat tolaghat” inna Ghisa. 
“tiga awen I anabal in” iket n awalan haraynen!



darat awen, Judas iyyan 
dagh inattulab n Ghisa 
win maraw id ich-in ardan 
fal ad akkalmen Ghisa 
ghur amuzar n alfaqqi tan 
win kriken tan fal 30 n 
tamma n azruf.



Ghur amud n kel alyahud tan, 
ikcha Ghisa amansi nes wan uzray 
id inattulab net.  Innasan aratan 
olaghnen fal Massina d tinnawen 
nes I eytedam wi ti aranen.  
Ikfen Ghisa buru d teghert I a 
tan uzanan.  Awen eqqal asukti n 

as taghissa tan Ghisa d
azni nes war aqqelan

ar a issorafan
ibakkadan.



Inna Ghisa I imidiwan nes as a ti tigru kalma 
tolas a fal as azilan. Innas Peter “inta wir za azil”.  
“Innasan Ghisa as diffir teghare n ekaz tan aghora, 
a di tisabbahuwam dagh karad ihandagan”.



Dagh ammas  ehad, 
igla Ghisa I ad umad 
dagh afarag wan 
Gethsemane.  
Inattulab nes wi 
diris iddaw nen kul 
ittasan.” Ya abba nin 
“amud Ghisa”…abiz 
dagh I teghert.  Wir 
gen tara a wir igegh 
awen machen tara a 
tigegh awen”.



Jik igazandu eytedam dagh afarag s 
ezzar Juda.  Wir dassan ungay Ghisa 
machen eghtas du Peter tamizzuk nes 
n alis iyyan.  Idas Ghisa tamazzuk nes 
sollan izzozay ti.  Issan Ghisa 
as atarmis nes eha awa 
erha Massina.



Ewayan eytedam Ghisa s ehan wan alfaqqi n kriken 
tan wa ogaran.  Dihen dagh a gannin imuzaran n 

alyahud tan as Ghisa
wir das ti illa ghas

tamattant.  Dagman
san ibdad Peter

s efew wan
tinaxdimen

iswad.



Iswadan eytedam dagh Peter har ihandagan 
karad den dagh innan “egen tiddewagh id Ghisa!” 

Iga Peter karad ihandagan
isabahaw awen zund

ghas awa s inna Ghisa a
ti egu. Ilghan ti Peter

differ awen 
iga tahuday.



Den dagh ad eghwa 
ikizi.  Eqqal awen zund 
emasli n Massina I 
Peter.  Ikta du Peter 
magrad wan Ghisa, 
ikna tahala hullen.



Judas degh ikmay awen.  
Issan as Ghisa war iga 
abakkad kul megh arat 
labasan.  Obaz du Judas 
30 n tamma tin azruf 
machen war tanat obez 
amuzar n kriken tan.



Judas igar in azruf, 
igla- tizzar iga I 
iman nes tarsam.



Ewayan alfaqqi tan n 
kriken tan Ghisa s 
Pilate, amuzar n 
eytedam win addawlat 
tan Roma.  Inna Pilate 
“war ineyan muchkila 
kul dagh alis wa 
dagh.” Machen 
eytedam sagharen 

“anghat ti! anghat ti!”



As izray erda Pilate as Ghisa ad 
emmat fal alisteghmar.  Intagan 
kel aghaskir Ghisa, sutifan fal 
udim nes tolas ig-atan ti.  Igan 
alisteghmar ahan ichinnanan 
tizzar odadan in eghaf nes fal 
as.  Icholayan ti fal alisteghmar 
n achik I ad emmat.



Issan Ghisa as immik wen dagh as za 
emmat.  Issan degh as tamattant nes 
taqqal tasureft n ibakkadan I awedam kul wa siris 

issiflasan.  Inasgafatan ammutan
edes n Ghisa.  A fal tiflasa
s Ghisa –a takka alzannat.

A fal war iga awen
war ti illa arat.



Diffir alwaqqan n annay n 
aghana, inna Ghisa “imda” 
den dagh ad immut.  
Alxidmat nes timda.  
Imbalan tin imidiwan 
nes dagh azikka.



Kel alghaskir wan Roma 
malanmalen azikka nes 
aghlafan ti.  Amarad 
wir ti illa awedam kul 
iddoben iguz net.



Indar eqqal awa amindi n 
tanfust, ilabasan. Machen 
iga Massina arat olaghan.  
Ghisa wir eqqim dagh 
tamattant!



S tufat n izil ezzaran dagh 
issibogh, iyyad dagh inattulab 
n Ghisa igrawan tahunt 
tozalat fal azikka.  
Alwaq wa id iswadan 
dagh ammas nes, 
Ghisa ibas 
eha dihen.



Taqqim tantut iyyat tahallu fal 
azikka.  Izgar du siris Ghisa!  
Tozal I ad timil I inattulab wi 
hadnen.  “GHISA IDDAR! 
GHISA INKAR DU DAGH 
TAMATTANT!”



Eqqal du Ghisa inattulab nes –issiknen 
ishkaran n ifassan nes.  Awen eqqal tiditt.  

GHISA IDDAR DU TOLAS! Issoraf I Peter 
fal asibbahu wa das iga tizzar inna I 

inattulab nes ad agin isalan nes I awedam 
kul.  Den dagh ad eqqal alzannat ta did ifal. 



Tamaghinnant ta tazzarat

Tanfust n awal n Massina dagh Alinjil

ta tiwagraw dagh

Matthew 26-28, Luke 22-24, 
John 13-21

“Asinti s ismawan nak ehakku annur.”
Azzabur 119:130



Amindi



Tafust ta dagh n ilkittab wan Ghisa timmigrad s immik wa s ikna 
amaxlak nanagh tulaghay inta a eran dagh nagh a ti nizdi.

Amaxlak issan as niga aratan haraynen s iga isim ibakkadan.  
Tamattant inta s tamizilt n abakkad machen Massina eriwan 

hullen har did isassaway ara nes wan iyyan i ad emmat dagh edag 
n ibakkadan nawan.  Dagh uzray n awen olas du Ghisa tamudre 
ifal ehan s alzannat! A fal tomanagh s Ghisa tittara dagh is a 
dak issuruf ibakkadan nak ad egu awen! A did asu izdagh dagh 

iman nak amarad den dagh a tizdagham diris harkuk.

A fal tiflasa as awa tiditt, annu awa i Massina:
Ya Ghisa, iflasa as kay imili taqqala id awadim I ad tammata fal 
ibakkadan in, tolas tiddara du. Ittara dagh ik a did tasa dagh 

tamudre nin tissurufa a hi ibakkadan in har aga tamudre 
teynayat har dirik artiya harkuk izil iyyan.  Idhil a hi har sirik 

atiba agagh tamudre n alyad hak. Amin

Aghru ilkittab wan Ghisa den magrad id Massina izil kul! 
John 3:16

